
Skólaráðsfundur 7. október 2026 

 

Fundinn sátu: Karítas Björnsdóttir, Sigurlaug Lilja Halldórsdóttir, Emma Sif Björnsdóttir, Agnes 

Skúladóttir, Hallfríður Sverrisdóttir og nemendafulltrúarnir Pálína Petra B. Magnúsdóttir og 

Björgvin Skúli Hauksson. 

 

Nemendafulltrúar úr 10. bekk, Pálína Petra og Björgvin Skúli komu á sinn fyrsta fund í skólaráði. 

Þau eru jafnframt formenn 10. bekkinga. Fyrsti fundur í stjórn nemendafélagsins var haldinn í 

vikunni og sögðu þau frá því sem þar var rætt, m.a. símareglur og nýr námsmatskvarði.  

 

Fulltrúi foreldra sagði frá aðalfundi foreldrafélagsins sem haldinn var 22. september. Mæting á 

fundinn var því miður mjög lítil. Það sem helst var rætt á fundinum var að fjárhagur 

foreldrafélagsins er í mínus, sem óneitanlega hefur áhrif á það sem hægt er að framkvæma. 

Félagið fékk þó styrk til að standa undir niðurgreiðslu fyrir nemendur skólans á leiksýningu 

Leikfélags Sauðárkróks á Bláa hnettinum. Foreldrafélagið rukkar árgjald með greiðsluseðli í 

netbanka, eina greiðslu á hvert heimili. Búið er að senda út greiðsluseðla fyrir félagsgjöldum 

fyrir þetta skólaár. Foreldrafélagið hefur einnig niðurgreitt leiksýningar 10. bekkjar fyrir 

nemendur skólans og keypt maraþonboli fyrir nemendur yngsta stigs. Afkoma félagsins og þau 

styrktarverkefni sem félagið hefur staðið fyrir hanga saman við það hversu margir foreldrar 

borga þessa greiðsluseðla. Fyrirhugað er að halda áfram með hópmyndir af nemendum í 4. og 7. 

bekk.  

 

Símareglur samkvæmt nýrri reglugerð um símafrí í skólum eru í mótun og stefnt á að þær verði 

tilbúnar fyrir jól. Samkvæmt reglugerðinni hafa skólar frest til áramóta. Beðið er eftir 

leiðbeiningum frá ráðuneytinu um framkvæmd á reglunum. Þær eru væntanlegar á næstunni. 

 

Næsti fundur skólaráðs er fyrirhugaður 4. nóvember. 

https://www.reglugerd.is/reglugerdir/eftir-raduneytum/mbr/nr/25073

